
Дәрістің мақсаты: білім және оның әлеуметтік тұрақтылық пен өзгерістерге ықпалын,  
білімге қатысты теориялық көзқарастарды, білім мен теңсіздіктің арақатынасын қарастыру. 

Негізгі терминдер:  білім, креденциализм, бақылау. 

Білім беруге қатысты теориялық көзқарастар

Білім берудің құрылымдық-функциялық үлгісі бойынша, білім беру көптеген әлеуметтік 
сұраныстарға сай болуы керек. Ол жастарды үлкен мәдени бірлестікке біріктіреді, білім беріп, 
белгілі бір дағдыларды қалыптастырады және әлеуметтік өзгеріске себеп бола алады.

Конфликт теориясы бойынша, білім беру стратификация құрылымын төрт механизм ар-
қылы қолдап, жүзеге асыруға көмектеседі. Олар: теңсіздікке мойынсұнатын жұмыс күшін 
оқыту (астыртын оқу бағдарламасы), элита өкілдерінің балаларына жақсы жұмыс орындарын 
сақтау үшін креденциализмді қолдануы, басым мәдениетті сақтау және кедей топтардың білім 
алу мүмкіндіктеріне қол жеткізуін қамтамасыз ету.

Символдық интеракционистер білім беруде теңсіздік туғызатын процестерді зерттейді. Бұл 
процестің негізгі элементі – элиталық сабақтастық және балалардың мәдени капиталындағы 
айырмашылық, екеуі де кедей студенттердің жағдайын жақсартуына жол бермейді.

Білім беру саласындағы қазіргі қайшылықтар

Бақылау қабілеті мықты оқушылар үшін пайдалы болғанымен, қабілетті төмен оқушыларға 
кері әсерін тигізеді. Аса маңызды тестілеу білім сапасын арттырады, бірақ оқу бағдарламасын 
қысқартып, тек тестілеу дағдыларын дамытуға көңіл бөлуге мәжбүрлейді. Мектепті таңдау 
оқушылар мен ата-аналарға үлкен мүмкіндік береді. Бірақ теңсіздікті нығайтып, мемлекеттің 
қолдауын азайтады.

Жоғары білім алу толықтай ақталады, себебі кейін табысы жоғары, жақсы жұмысқа 
орналасады, жұмыссыз қалу ықтималдығы сирейді. Сонымен қатар қаржылай артықшылық 
болмаса да, ұзақ өмір сүру сияқты мүмкіншілік береді. 

Білім – ресми оқу жүйесіне жауапты институт.
Креденциализм – айрықша білімі туралы куәлігінің арқасында ғана біреулерді басқалардан 

жоғары деп санау.
Бақылау – баланың оқу бағдарламасын меңгергенін немесе әлі де түсінуі қажет тұстары 

барын ертерек анықтау үшін бағалау.

Дербес жұмыстарға арналған тапсырмалар

1. Білім берудің әлеуметтанулық перспективаларын салыстырып, талдаңыз.
2. Креденциализм түсінігіне анықтама беріңіз және дәлелді мысалдар келтіріңіз.

Бақылау және талқылау сұрақтары

1. Білім мен сауаттылықтың маңыздылығы неде? Ресми білім берудің айқын және астыртын 
қызметтері қандай?

2. Балаңыз немесе іні-жиендеріңіз үшін қандай мектепті таңдар едіңіз және неліктен?  
3. Білім мен теңсіздіктің арасындағы байланыс қандай? 

